
1  Inngangur 
 
Verkefnið Gagnagrunnur um náttúru Íslands snýst um að þróa og þaulreyna frumgerð 
(prototype) að samræmdum, dreifðum gagnagrunni.  Frumgerðinni er ætlað að vera 
forveri gagnagrunns sem nær til gagna og upplýsinga á sviði náttúruvísinda.   Í 
gagnagrunninum verða gögn um náttúru landsins á láði og legi, m.a. á sviði haffræði, 
vatnafræði, grasafræði og jarðfræði auk annarra náttúrubundinna upplýsinga. Aðilar 
að gagnagrunninum eru Náttúrufræðistofnun Íslands, Hafrannsóknarstofnun, Veiði-
málastofnun, Rannsóknarstofnun landbúnaðarins, Landgræðslan, Líffræðistofnun 
Háskólans, Raunvísindastofnun Háskólans, Vatnamælingar og Auðlindadeild Orku-
stofnunar. 
 
Í þessari áfangaskýrslu um frumgerð að gagnagrunni um náttúrufar á landinu verður 
gerð grein fyrir hversu langt verkefnið er komið og hvaða vinna hefur farið fram til 
áramóta 2002/03. Einnig verður fjallað um hvaða gögn fara í frumgerðina, og gerð 
grein fyrir töflum að baki þessara gagna. 
 
 
2  Þarfagreiningar og forritunarvinna 
 
Þarfagreiningar fyrir bakenda og framenda hafa verið gerðar (Björn Brynjar Jónsson, 
Hörður Jóhannesson, 2000; Ása Einarsdóttir, Björn Helgason, Halldór Ísak Gylfason, 
2000). Einnig hefur verið unnið lokaverkefni í tölvunarfræði um samræmdan gagna-
grunn um náttúru Íslands (Hörður Jóhannesson, 2002).  Hvað varðar forritun þá vann 
Gunnar Steinn fyrir Raunvísindastofnun Háskólans við gagnagrunninn sumarið 2002. 
Í lokaskýrslu hans, sem birt er í heild í viðauka, kemur eftirfarandi fram:  

Gert var ráð fyrir að nota CORBA sem samskiptastaðal í þarfalýsingunni en þetta var 
útfært í byrjun með RMI staðli. Ókosturinn við að festa sig við RMI er sá að þá þyrftu 
allir biðlarar í framtíðinni að vera skrifaðir í Java, en í stórum verkefnum sem þessum 
er alltaf ókostur að þurfa að festa sig við eitthvert tiltekið forritunarmál. 

Tekin var ákvörðun um að nota SOAP (Simple Object Access Protocol) samskipta-
staðal í staðinn fyrir CORBA. Þetta er nýr staðall sem byggir á HTTP (samskipta-
staðallinn sem heldur utan um vefsíður) og XML (staðall yfir lýsingu á gögnum). 
Hann gefur kost á því að binda sig hvorki við forritunarmál né stýrikerfi, sérstaklega 
þar sem bæði HTTP og XML vinnsla er til á nánast öllum stýrikerfum sem notuð eru í 
dag (Linux, Windows, Unix o.s.frv), ásamt því að gott úrval forritunartóla fyrir þessa 
staðla eru til fyrir nánast öll forritunarmál. RMI var því fært yfir í XML, villur 
lagfærðar, skjölun bætt og haldið áfram að þróa forritið. Forritunarvinnu er ekki lokið, 
og þarf nokkuð til að henni ljúki.   
 
2.1  Staðan núna 
 
Miðlarinn keyrir núna undir SOAP, og er hægt að keyra hann á einum grunni. Byrjað 
hefur verið á fyrirspurnarkerfinu, en það er ekki tilbúið. Hægt er að framkvæma 
fyrirspurn í eina töflu með ýmsum skorðum en ekki er hægt að framkvæma 
fyrirspurnir milli taflna. Kerfið styðst einungis við Oracle, en til þess að það geti 
notað fleiri tegundir af grunnum þarf að forrita fyrirspurnir í Java. Það tekur mikinn 
tíma og er mjög flókið. Nokkuð vantar upp á að fyrirspurnarhlutinn sé tilbúinn, og á 
eftir að koma í ljós hvernig hann verður útfærður. 

Ákvörðun var tekin um það á verkefnisfundi þann 30. ágúst 2002 að leggja áherslu á 
að þróa frumgerðina að gagnagrunni áfram. Frumgerðin kallast Náttúruvefsjá, og mun 
hún til að byrja með byggja á einum gagnagrunni sem vistaður verður hjá 
Vatnamælingum Orkustofnunar. Náttúruvefsjáin mun verða aðgengileg á Netinu, og 
hægt verður að gera fyrirspurnir í náttúrufarsgögn, og sýna þau sem upplýsingar á 
korti og sem texta. 
 
Eins og fram hefur komið er hafin vinna við að forrita í kringum þau samskipti sem 
gagnagrunnurinn mun byggja á í framtíðinni. Það var skoðun fundarmanna að til þess 
að vinnan yrði sýnileg þyrfti að koma Náttúruvefsjánni á Netið sem fyrst. Þetta verður 
gert með ArcIms, sem Orkustofnun hefur fest kaup á, og verið er að prófa hjá 
Vatnamælingum Orkstofnunar. 
 
 
3  Hvernig nýtist ArcIms í verkefnið 
 
Á vefþjóni keyrir vefforrit sem gerir notendum kerfisins kleift að nálgast gögn með 
því að gera fyrirspurnir. ArcIms ásamt vefviðmóti frá Gagarín hefur verið valið til að 
þjóna þessu hlutverki. ArcIms gerir okkur kleift að birta upplýsingar á Netinu. 
Vefviðmótið frá Gagarín verður hliðstætt við það sem notað er í Borgarvefsjá. Með 
ArcSDE tengingu er hægt að gera fyrirspurnir í Oracle gagnagrunn, og hefur þessi 
lausn verið notuð víðar með góðum árangri. Núna er Orkustofnun búin að kaupa leyfi 
á ArcIms og er verið að kanna möguleika og takmarkanir forritsins þar. Landfræðileg 
gögn sem hingað til hafa verið geymd sem þekjur, verða færð í töflur í Oracle 
gagnagrunn. Þetta gerir fyrirspurnir í gegnum ArcIms hraðvirkari og sveigjanlegri. 
Stefnt verður að því að koma öllum landfræðilegum gögnum sem í frumgerðina fara í 
Oracle grunninn. Væntanlega þarf ekki að forrita á milli ArcIms og Oracle, ArcSDE 
sér alfarið um þá tengingu, og getur gert fyrirspurnir í grunninn, svo lengi sem gögn 
eru staðbindanleg.  
 
 
4  Gögn sem fara í frumgerð 
 
Nokkrar stofnanir hafa lagt til gögn í frumgerðina, og eru töflurnar vistaðar í 
gagnagrunni Vatnamælinga Orkustofnunar sem stendur. 
 
Tekin hefur verið sú ákvörðun að að nota töflurnar Staðir, Vatnsfall og Stöðuvatn frá 
Vatnamælingum Orkustofnunar til þess að tengja saman vatnafræðileg gögn. En 
Vatnamælingar hafa tekið að sér að halda utan um Vatnaskrá í samvinnu við 
Landmælingar Íslands (LMÍ), og er það á ábyrgð þeirra að bæta við nöfnum vatnsfalla 
eða stöðuvatna, ásamt tilheyrandi númerum í gagnagrunni, eins og notendur kunna að 
óska. 
 
Eftirfarandi kaflar sýna hvaða töflur fara í frumgerðina frá hverri stofnun. 

4.1 Hafrannsóknarstofnun  
 
BioIce gagnagrunnurinn hefur að geyma upplýsingar um botndýr innan 200 mílna 
landhelgi Íslands. Þar er að finna skiptingu botndýra milli svæða. Útfrá gögnum í 
BioIce er hægt að skoða t.d. útbreiðslu ákveðinna tegunda.  
Eftirfarandi töflur eru í BioIce: 

4.2  Vatnamælingar 
 
Til þess að tengja saman vatnafræðileg gögn frá mismunandi stofnunum verður notast 
við töflurnar Stoduvatn, vatnsfall og stadur frá Vatnamælingum Orkustofnunar. 
Vatnamælingar sjá um uppfærslu og nýskráningu á stöðum, vatnsföllum og 
stöðuvötnum. 

4.3  Líffræðistofnun 

4.4  Veiðimálastofnun 

4.5  Orkustofnun, Auðlindadeild 

4.6 Rannsóknarstofnun Landbúnaðarins 
 
Eftirfarandi gögn koma frá Rannsóknarstofnun Landbúnaðarins: 
Rofkort 
Jarðvegskort 
Jarðamörk 
Bæir 
Stöðvar 
Rannsóknasvæði 
Rúmþyngdarmælingar 
 
Þessi gögn eru ennþá í formi þekja, sem munu verða settar inn í Oracle gagnagrunn. 
 
 
4.7 Náttúrufræðistofnun Íslands 
 
Náttúrufræðistofnun leggur til: 
Gróðurkort 
Berggrunnskort 
 
Þessi gögn eru í formi þekja, sem munu verða settar inn í Oracle gagnagrunn. 

